
3. jarduera: Zuzendariaren rol profesionala lantzea

Rolaren definizioa  lanpostuaren definizio hutsa baino konplexuagoa da.

Ikastetxe barruko beste pertsona esanguratsu batzuekiko etengabeko elkarregintzan jorratzen da zuzendariaren rol profesionala. Elkarregintza
horien bidez zehazten dira eta egokitzen dira elkarren gaineko iguripenak.

Rol profesionala zehazten laguntzen duten pertsona esanguratsu horiei “rol-multzo” deritza.

Honako hauek dira gogoeta gida dezaketen galderak:

- Nor dira (zuzendariaren) rol-multzoaren kide?

- Zer eragin erlatibo dute zuzendariaren rolean? Irudika ezazu lotura-marraren lodieraren bitartez.

- Gauza batzuk ez egitea gustatuko litzaieke, eta egitearen beldur dira. Zer gauza dira horiek? – Iguripen negatiboak.

- Zuzendariak zer iguripen du lanari dagokionez eta gainerakoen jarrerei dagokienez? – Iguripen positiboak eta negatiboak.

Zuzendari baten rol-multzoaren adibidea

Rol-multzoari buruzko eztabaidak oso argigarriak izan daitezke. Zereginen definizio administratiboari buruz hitz egin beharrean elkarren gai-
neko iguripenei buruz hitz egiteak aukerei eta jarduteko mugei buruzko eztabaidarako testuinguru dinamikoagoa eragiten du. Hori dela eta,
rolaren anbiguotasuneko, rolaren gatazkako eta rolaren gainkargako arloak antzeman ditzakegu, eta anbiguotasuna, gatazka eta gainkarga
murrizteko moduez eztabaida dezakegu.

Jarduera: Rolaren multzoaren analisia

Xedea: rol-multzo bateko kide esanguratsuak bereizteko aukera ematen du; baita elkarren gaineko iguripenak sakontasunez aztertzeko
aukera ere.

Testuingurua: Hainbat hobe rol-multzo bateko kide bat baino gehiago dagoen talde bat bada, hau da, bere definizioan esanguratsuak
diren pertsonak badira. Talde bakar batek ere egin dezake (klaustroak). Kasu horretan, rol-multzoaren itxura egiten duten taldeak osa-
tzen dira: familiak, ikasleak, irakasleak, administrazioa...

Materialak: Aurretiazko azalpen-orriak eta rolaren iguripenen orriak.

Prozedura:

1. “Rol-multzoa” kontzeptuaren sarrera txikia egiten da.

2. Zuzendariaren rolari buruzko banakako gogoeta egiten da (funtzioak eta zereginak). (I. tresna)

3. Agertu diren zuzendaritzaren eta beste kolektiboen gaineko iguripenak partekatzen dira taldeetan. (II. tresna)

4. Talde bakoitzaren emaitzak azaltzen dira, eta antzekotasunei eta desberdintasunei buruzko eztabaida-prozesuari ematen zaio hasiera.

5. “Arrazoizko” iguripenak aztertzen dira eta iguripen-multzoa osatzeko saioa egiten da.

Tesnak ➡


